
  

Kunsill Lokali Ta’ Kerċem 
 

Pjazza Orvieto, Ta’ Kercem KCM 1360, Gozo 
Tel: 21563666    Fax: 21563888 

e-mail: kercem.lc@gov.mt 

 

  
MINUTI 

 
Laqgħa tal-Kunsill Lokali Ta’ Kerċem 

 
IS-SEBA’ LEĠISLATURA 

 
Laqgħa Numru 496 
 

Is-Sibt, 17 ta’ Novembru, 2018 
 
Il-Kunsill Lokali Ta’ Kerċem iltaqa’ fl-Uffiċċju Amministrattiv tiegħu li jinsab fi Pjazza Orvieto, 
Ta’ Kercem, fl-10.30 ta’ filgħodu. 
 
PREŻENTI:  
 
Mario Azzopardi – Sindku 
David Mizzi – Kunsillier (dahal tard u gie skuzat) 
Joseph Grech – Kunsillier 
Frankie Attard – Kunsillier 
Alfred Stellini – Chairperson Kumitat Amministrattiv 
 
 
ASSENTI b’APOLOĠIJA (Skont Ordni Permanenti 14A (3)): 
 
Paul Mizzi- Viċi Sindku  
Sarah Xiberras – Ambaxxatur Lokali taz-Zghazagh  
 
 
UFFIĊJAL PREŻENTI: 
 
Marianne Sagona – Segretarju Eżekuttiv 
 
PREZENZA MILL-PUBBLIKU: 
 
Lelina Tabone u Olimpia Galea minn Triq Santa Lucija  
Conrad Formosa 

Minuti 
 
Is-Sindku Mario Azzopardi ippresjeda l-laqgħa. 
 

496.1 Qari tal-ittri ta’ apoloġiji 
 

496.1.1 
 
 
496.1.2 
 
 

Is-SE infurmat lill-Kunsill illi s-Sur Paul Mizzi talab biex ikun skużat minn din il-
laqgħa peress li jinsab imsiefer.  Il-Kunsill ma sabx oġġezzjoni.  
 
L-Ambaxxatur Lokali għaż-Żgħażagħ qieghda tkun assenti b’apologija wara li kienet 
infurmat lill-Kunsill illli ma tistghax tattendi aktar għal-laqghat tal-Kunsill Lokali u d-
Dipartiment għal Gvern Lokali informa lill-Kunsill sabiex iniżżilha bħala ‘Assenti 
b’Apoloġija’.  Il-Kunsill jaqbel ma’ dan.  
 
 

496.2 Kunsiderazzjoni u Approvazzjoni tal-Minuti 
 

Inqraw il-minuti tal-laqgħa preċendenti.  Il-minuti ġew approvati u ffirmati mis-
Sindku u mis-Segretarju Eżekuttiv. 

  
 

496.3 Komunikazzjoni mis-Sindku  
 

 

496.3.1 
 
496.3.2 
 
 
496.3.3  
 
 
 
496.3.4 
 
 
496.3.5 
 
 
496.3.6 
 
 
 

Is-Sindku qara l-korrispondenza u xi Ċirkularijiet li kienu diġa’ ġew mibgħuta bil-
posta elettronika.   
Is-Sindku qara Ċirkulari Numru SPI 12/2018 – Skema Finanzjarja Favur il-Komunita’ 
– Ħajja Aħjar b’Eżerċizzju Fiżiku u Sports.  Il-Kunsill iddiskuta din l-iskema u qabel illi 
japplika fuq l-istess  kunċett tal-Fitness Classes li diġa’ qed isiru.   
Is-Sur John Camilleri, Segretarju tal-E.T. l-President ta’ Malta, iltaqa’ mas-Sindku u s-
SE sabiex isiru l-preparamenti għall-Istrina 2018.  Waqt il-laqgħa huwa qal illi qed 
idawwar ktieb dwar il-Belt Valletta sabiex il-Kunsilli jixtru kopji minnu u jkunu 
jistgħu ituh bħala rigal.  Il-kotba jiswew €80 il-wieħed u l-Kunsill qabel li jixtri tnejn.  
Is-Sindku qal li ġbarna kwotazzjoni għall-madum Porfido għall-bankina tal-Proġett 
tal-Lunzjata.  Huwa żied jgħid illi tlabna lill-Ministru għal Għawdex sabiex tgħinna 
biex inlestu dan il-proġett. 
Is-SE qalet li dwar il-ħajt ta’ Triq Għajn Tuta li jinsab fi stat ħażin u hemm bżonn li 
jitranġa, kienet saret talba lill-Ministeru għal Għawdex sabiex jgħinuna iżda s’issa 
għad m’hemmx risposta.   
Il-Kunsill irċieva n-no objection tal-Awtorita’ tal-Artijiet għar-restawr tal-għajn 
t’Għajn Tuta.  Is-SE spjegat li s’issa għadhom ma bdewx ix-xogħolijiet għal diversi 
raġunijiet.  Dan peress li l-permess tal-PA għadu ma ħariġx.  Apparti hekk, meta l-
Kunsill ġie biex japplika għall-permess tal-PA, il-Perit għamel Restoration Method 

496.4 
 
 
 

 
 
496.5 

 
 
 
496.6 

 
 
 
496.7 
 
 
 

 
 
 
496.8 
 
496.8.1 
 
 
 
 
 
 
 
 
 
 

Statement fejn involva l-proċess kollu tar-restawr kif għandu jsir kif suppost.  L-
istima ta’ restawr telgħet minn €10,000 għal €24,000.  Peress li l-Kunsill għandu biss 
fondi ta’ €10,000 sabiex jagħmel dan ir-restawr, ġie deċiż illi nitolbu lid-Direttorat 
ta’ Eko Għawdex sabiex inżommu l-€10,000 ta’ din l-iskema tas-sena 2018 u 
nerġgħu napplikaw għal €10,000 oħra fuq l-iskema tas-sena 2019.  
 

 

Proġetti ta’ toroq – Ministeru għal Għawdex 
 
Is-Sindku spjega illi l-Ministru għal Għawdex approvat il-fondi sabiex isiru Triq il-
Ġojjin, parti minn Triq is-Summien u Triq Wenzu Mintoff.  Is-Sindku rringrazzja lill-
Ministru ta’ din l-inizjattiva li ser tgħin ħafna lir-raħal Ta’ Kerċem.   

 
Miżura 4.3 
 
Is-Sindku għarraf lill-Kunsill illi x-xogħol għandu jibda l-ġimgħa d-dieħla.  
 
 

Ħarġa għal Malta – Milied 2018 
 
Is-Sindku ppropona illi terġa’ ssir il-ħarġa għall-Malta għar-residenti bħalma kien sar 
is-sena l-oħra.  Kulħadd qabel ma’ dan. 
 

Appell numru 00427/18 dwar PA/04004/16 – To construct a fireworks 
factory 
 
Is-Sindku nforma lill-membri tal-Kunsill illi l-applikant ta’ din il-kamra tan-nar 
ippreżenta appell għad-deċiżjoni tal-bord tal-PA.  Il-Kunsill qabel li għandu jibqa’ bl-
istess pożizzjoni u jkompli jsegwi dan l-appell.  

 
Materji Oħra 
 
Waqt il-laqgħa kienu preżenti ukoll is-Sinjura Lelina Tabone u s-Sinjura Olimpia 
Galea li xtaqu jitkellmu mal-Kunsill minħabba l-problema tat-trakkijiet ġewwa r-
raħal.  Galea spjegat illi l-problema żdiedet immens u s’issa għadna ma sibniex 
soluzzjoni.  It-trakkijiet deħlin il-ħin kollu u m’għadux aċċettabbli li r-residenti 
jibqgħu jgħixu f’din is-sitwazzjoni.  Hija fakkret li Santa Luċija kienet ħadet il-
European Destination of Excellence minħabba l-ambjent sabiħ li kien hawn iżda din 
m’għadiex ir-realta’.  Hija qalet li semgħet lill-Ministru Ian Borg isemmi li hemm 
madwar tnax-il miljun ewro għall-Kunsilli li għadhom ma ntefqux u ħeġġet lill-Kunsill 
sabiex japplika illum qabel għada biex titranġa r-rotta ta’ Spiteri minn fejn suppost 
jgħaddu t-trakkijiet.  Hija stqarret li ma tridx li jieqaf ix-xogħol ta’ kostruzzjoni jew 
jitwaqqfu t-trakkijiet li deħlin pero’ għandha tinstab alternattiva.   



 

4 of 6 | P a ġ n a  
Minuti tal-Kunsill Lokali Ta’ Kerċem – Laqgha Numru 496 – Is-seba’ legislatura 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
496.8.2 
 
 
 
 
 
 

496.9 
 
496.9.1 
 
 
 

Is-Sindku qabel li l-problema skalat u fil-fatt huwa kellem lill-Ispettur Spiteri li anke 
qed jieħu azzjoni billi qed jibgħat il-Pulizija sabiex ikunu preżenti fi Pjazza Salvatore 
Busuttil u Triq Qasam San Ġorġ.  Il-Pulizija qed joħorġu ċ-ċitazzjonijiet lil dawk it-
trakkijiet mhux qed ikunu mgħottijin kif suppost jew inkella mgħobbijin iżżejjed.  Is-
Sindku żied jgħid li l-fondi li qed issemmi Galea irridu niċċekkjaw dwarhom u naraw 
x’fondi huma u għal xiex inhuma u l-Kunsill qabel li jekk nistgħu, napplikaw.   
 
Ic-Chairperson fakkar li f’Marzu 2018 konna għoddejna mal-120 trakk kuljum li 
jidħlu għall-barrieri.  Ic-Chairperson qal ukoll illi l-Kunsill u l-Kumitat Amministrattiv 
ser japplikaw ma’ TM sabiex tinstab soluzzjoni temporanja – din li t-trakkijiet ma’ 
jidħlu wara s-6pm u ma jidħlu xejn f’festi pubbliċi, is-Sibtijiet u l-Ħdud.  Is-Sindku qal 
li l-ħidma qed issir mill-Kunsill u l-Kumitat Amministrattiv flimkien għax it-tnejn 
għandhom l-istess għan.   
 
Lelina Tabone stqarret li fejn jgħixu huma lanqas għadu post li suppost jgħixu n-nies 
minħabba l-arja mniġġsa u l-istorbju kontinwu.  Ic-Chairperson issuġġerixxa li 
nitolbu d-Dipartiment tas-Saħħa sabiex jagħmel it-testijiet tal-arja filwaqt li s-Sindku 
qal li għandna nagħmlu laqgħa għar-residenti dwar din il-materja.  Is-Sindku nforma 
lil Tabone u Galea li l-Kunsill qed jaħdem il-ħin kollu dwar din il-problema u qegħdin 
ukoll isiru laqgħat ta’ spiss.  Is-Sindku saħaq illi l-unika soluzzjoni hi li titranġa t-triq 
ta’ Spiteri għax din hija l-unika rotta u hija r-rotta li suppost jgħaddu minnha dawn 
it-trakkijiet.  Is-Sindku semma ukoll ir-rapport li għamel il-Kunsill permezz tal-Perit u 
ġie mgħoddi lil TM sabiex jieħdu azzjoni wara li kienet saret laqgħa mportanti mal-
entitajiet konċernati.  Huwa qal li sal-lum ħadd ma kellimna lura ħlief il-Ministru 
għal Għawdex Dr Justyne Caruana li jidher li hi biss qed tieħu nteress.   
 
Fl-aħħar tad-diskussjoni ġie deċiż li nitolbu aktar informazzjoni dwar il-fondi li 
semmiet Olimpia Galea minn naħa tal-Ministru Ian Borg u nitolbu laqgħa urġenti 
mal-entitajiet konċernati biex isservi ta’ follow-up għal-laqgħa li kienet saret 
f’Marzu 2018. 
 
Preżenti għal din il-laqgħa kien hemm ukoll Conrad Formosa, il-kuntrattur tal-istreet 
lighting.  Wara li fl-aħħar laqgħa tal-Kunsill kien ġie deċiż li nitolbu li jiġi spjegat kont 
fuq xogħol li sar minn Formosa ġewwa l-playing field, Formosa kien preżenti llum 
sabiex jispjega din il-kont (invoice no. 16 - €376).  Huwa ppreżenta breakdown ta’ 
dan il-kont u spjega x-xogħol kien jinvolvi.  Il-Kunsill kien soddisfatt b’din l-
ispjegazzjoni u ġie deċiż li jħallas dan il-kont. 
 

Ilmenti u Suġġerimenti 
 
Is-Sindku ressaq suġġeriment minn naħa tal-Klabb tal-Boċċi li qed jitolbu li l-post tal-
pitch jinbidel u jmur ‘l isfel aktar fejn hemm iż-żewġ palmiet iż-żgħar.  Is-Sindku 
spjega kif qed jissuġġerixxu li jsir u qal li dan għandu jsir bil-patt li jekk il-pitch jitlaq 
minn fejn hu preżentament, flok il-pitch għandhom isiru parking bays.  Ġie diskuss 

496.9.2 
 
496.9.3 
 
496.9.4 
 
 
 

496.10 

 
 
 
496.11 

illi dan il-proġett jista’ jsir mill-fondi tad-Development Planning Fund flimkien mat-
tranġar tal-Playing Field.   
Is-Sur David Mizzi qal li t-tappiera ta’ quddiem l-iskola Santa Tereża reġgħet 
inqalgħet.  Ser nirrappurtawha lil-WSC.  
Is-Sur Frankie Attard qal li l-konkos li kienu għamlu l-WSC fi Triq Klula biex għalqu t-
trinka li għamlu huma stess reġa’ nqala kollu.  Ġie deċiż li nirrappurtawha. 
Is-Sindku ressaq talba sabiex issir reserved parking għall-minibus għall-iskola Santa 
Tereża.  
 
 

Kunsiderazzjoni u Approvazzjoni tal-iskeda ta’ pagamenti  
 
Ġew approvati l-pagamenti li kien hemm pendent 
 
 

Tmiem tal-Laqgħa u data tas-seduta li jmiss. 
 

Il-laqgħa ntemmet fin-12.30pm u ġiet aġġornata għall-Ħamis 20 ta’ Diċembru 2018 
fil-5pm.  
 

 
 
 
 
 
 
 
 
 
 
 
 
 
 
 
 
 
 
 
 
 
 
 

 
 
 
 
 
 
 

IFFIRMATA                                                                         IFFIRMATA 
 
 

Mario Azzopardi                                                                                  Marianne Sagona 
Sindku                                                                                                   Segretarju Eżekuttiv 

